
A.L. 46 tal-2017

ATT DWAR IL-PROTEZZJONI TAL-AMBJENT
(KAP. 549)

Regolamenti tal-2017 li jemendaw ir-Regolamenti
dwar Qafas għall-Emissjonijiet Industrijali

BIS-SAĦĦA tad-dispożizzjonijiet tal-artikolu 54 tal-Att dwar
il-Protezzjoni tal-Ambjent, il-Ministru għall-Iżvilupp Sostenibbli, l-
Ambjent u Tibdil tal-Klima, wara konsultazzjoni mal-Awtorità għall-
Ambjent u r-Riżorsi, għamel ir-regolamenti li ġejjin:-

Titolu.

L.S. 549.76

1. It-titolu ta’ dawn ir-regolamenti hu r-Regolamenti tal-2017
li jemendaw ir-Regolamenti dwar Qafas għall-Emissjonjiet
Industrijali, u dawn ir-regolamenti għandhom jinqraw u jinftieħmu
ħaġa waħda mar-Regolamenti dwar Qafas għall-Emissjonjiet
Industrijali, hawn iżjed ’il quddiem imsejħa "ir-regolamenti
prinċipali".

Jemenda r-
regolament 5 
tar-regolamenti 
prinċipali.

2. Fir-regolament 5 tar-regolament prinċipali, minnufih qabel
it-tifsira Awtorità kompetenti għandha tiżdied it-tifsira ġdida li ġejja:

" "awtorità" jew "awtoritajiet" għandha, għall-finijiet tar-
regolament 19 tar-Regolamenti dwar il-Prevenzjoni u l-Kontroll
Integrat tat-Tniġġis tal-Emissjonijiet Industrijali, tfisser ir-
regolatur nazzjonali responsabbli, awtorità, agenzija jew entità
tal-Gvern;".

Jemenda r-
regolament 9 
tar-regolament 
prinċipali.

3. Il-paragrafu (ċ) tar-regolament 9 tar-regolamenti prinċipali
għandu jiġu sostitwit b’dan li ġej:

"(ċ) l-awtorità kompetenti għandha teħtieġ li l-operatur
jieħu kwalunkwe miżura kumplimentari adegwata li l-awtorità
kompetenti tqis meħtieġa biex jillimita l-konsegwenzi
ambjentali u sabiex jipprevjeni ulterjuri inċidenti jew aċċidenti
possibbli.".

Jemenda r-
regolament 10 
tar-regolament 
prinċipali.

4. Il-paragrafu (ċ) tas-subregolament (2) tar-regolament 10
tar-regolamenti prinċipali għandu jiġu sostitwit b’dan li ġej:

"(ċ) l-awtorità kompetenti għandha teħtieġ li l-operatur
jieħu kwalunkwe miżura kumplimentari adegwata li l-awtorità
kompetenti tikkunsidra meħtieġa biex il-konformità tiġi
restawrata:".

